“Dori-Darmon” акциядорлик компаниясининг аҳолини зарур дори воситалари билан таъминлаш таъминлаш борасида кўраётган чора-тадбирлари” мавзусидаги матбуот анжуманига 

МАЪРУЗА
Фармацевтика саноати соғлиқни сақлаш тизимининг муҳим таркибий қисмларидан бири бўлиб, ушбу соҳанинг ривожланиш даражаси аҳолининг ҳаёт сифати кўрсаткичларига бевосита таъсир қилади. Ўзбекистон фармацевтик бозорида ўз ўрнига эга бўлган “Dori-Darmon” акциядорлик компанияси ҳам аҳоли саломатлиги йўлида юртимиз бозорига сифатли, ишончли ва арзон дори воситалари ҳамда тиббиёт буюмларини олиб кираётган, улгуржи ва чакана савдо билан шуғулланувчи ташкилот саналади. 

I. Дорихоналар сони  

Компаниямиз тизимида 1 август ҳолатига кўра 1747 та ижтимоий дорихона ва дорихона шахобчалари  фаолият юритади. Ушбу дорихоналарнинг 1143 таси ёки 65 фоизи қишлоқ ҳудудларида жойлашган. Шунингдек, махсус жиҳозланган автомобилларда 95 та кўчма дорихона  ташкил этилган бўлиб,  бу кўчма дорихоналар маҳаллий ҳокимиятлар билан келишилган жадвал асосида республикамизнинг чекка ва дорихона мавжуд бўлмаган ҳудудларидаги аҳолига керакли дори воситалари ва тиббий буюмларни етказиб беради. 
II. Таъминот йўналишида
“Dori-Darmon” акциядорлик компанияси ва унинг ҳудудий бўлинмалари турли тизимдаги даволаш-профилактика муассасаларининг асосий таъминотчиларидан бири. Хусусан, 2023 йилнинг 6 ойи  давомида:

- соғлиқни сақлаш вазирлигига қарашли даволаш профилактика муассасаларига  –83,6 млрд. сўмлик,   

- бошқа даволаш профилактика муассасаларига –14,0 млрд. сўмлик, 

- хусусий секторга – 32,1 млрд. сўмлик,

- ҳарбий даволаш муассасаларига – 9,3 млд. сўмлик,

- ҚВП ва ҚОПларга – 39,3 млд. сўмлик дори воситалари ва тиббиёт буюмлари етказилди.
III. Маҳаллий ва хорижий ишлаб чиқарувчилар билан ҳамкорлик
Компаниямиз кўплаб маҳаллий ва хорижий етакчи ишлаб чиқарувчи корхоналар билан ҳамкорлик қилиб келмоқда. Компания томонидан 2023 йилнинг 6 ойи давомида маҳаллий ишлаб чиқарувчи корхоналардан 22,7 млрд. сўмлик, хорижий таъминотчилардан (4,334 млн. АҚШ доллари) 53, 8 млрд. сўм миқдорида фармацевтика маҳсулотлари харид қилинган.

IV. Давлат буюртмаси.     

“Dori-Darmon” акциядорлик компанияси Давлат буюртмаси асосида  хорижлик ҳамкорлар билан шартномалар имзолаган ҳолда, 2020 йилда 1 300 000 доза, 2021 йилда 3 668 000 доза, 2022 йилда 2 347 000  доза гриппга қарши вакциналар олиб келинган бўлиб,  бу вакциналар Ўзбекистон Республикаси санитария-эпидемиология осойишталик ва жамоат саломатлиги хизматига етказиб берилди. 2023 йил давомида 2 100 000 доза вакцина олиб келиш режалаштирилган.  
 Бундан ташқари, компаниямиз томонидан 2022 йилда  955 145  флакон, 2023 йилнинг 6 ойида  422 917 флакон инсулин кирим  қилинган.
V. Имтиёзли асосда дори воситалари билан таъминлаш
Ўзбекистон Республикаси Вазирлар Маҳкамасининг 2013 йил 22 июлдаги  “Шахсларнинг айрим тоифаларини имтиёзли асосда дори воситалари билан таъминлаш тартибини янада такомиллаштириш чора-тадбирлари тўғрисида”ги 204-сон Қарори билан амбулаторияда даволанишда дори воситалари билан имтиёзли таъминланиш ҳуқуқига эга бўлган шахсларнинг 14 тоифаси рўйхати тасдиқланган. Уларни дори воситалари ва тиббий буюмлари билан таъминлаш учун сарфланадиган харажатлар давлат томонидан қопланиши белгиланган. Ушбу тоифага кирувчи беморларга Компания тизимидаги дорихоналари орқали 2022 йилда 523 915 та рецепт орқали  27,1 млрд. сўмлик, жорий йилнинг 6 ойи давомида 233 083 та рецепт орқали 12,3 млрд. сўмлик дори воситаси ва тиббиёт буюмлари бепул берилди.
VI. Товар айланмаси
Компаниянинг 2023 йилнинг 6 ойи давомида умумий товар айланмаси  371,2 млрд сўмни, шундан улгуржи товар айланмаси 262,8 млрд.сўмни, чакана товар айланмаси 108,4 млрд. сўмни  ташкил этди. 
VII. Хусусийлаштириш йўналишида  

Таъкидлаш жоизки, ҳозирги кунда компания ўз фаолиятининг энг муҳим палласида турибди. Жумладан Вазирлар Маҳкамасининг 2022 йил 15 августдаги 446-сонли қарорига мувофиқ, компания устав капиталидаги жойлаштирилмаган 35,0 фоиз ва давлатга тегишли 
16,1 фоиз акциялар пакети яхлит ҳолда 51 фоиз миқдорида битта лот сифатида хусусийлаштирилиши белгиланган.

Мазкур қарор ижросини таъминлаш мақсадида, компания номидан жойлаштирилмаган акциялар пакетини сотиш бўйича Давлат активларини бошқариш агентлигига ишончномалар берилди (22.09.2022 йил 11-13/1038-сон ва 30.12.2022 йил 11-13/1438). 

Давлат активларини бошқариш агентлиги томонидан “Портфолио Инвестментс” консорциуми (профессионал консультант) ҳамда халқаро нуфузга эга “Прайсвотерхаузкуперс (PWC)” профессионал баҳоловчи компаниялари жалб этилган бўлиб, ушбу акцияларнинг бозор қийматини ҳамда уларни сотиб олишга қизиқиш билдирган потенциал инвесторларни аниқлаш бўйича ишлар давом эттирилмоқда. Хозирги кунда консультант тавсиясига асосан 3 нафар талабгорлар савдо жараёнларининг навбатдаги Мажбуриятга эга бўлган таклифларни (BO) қабул қилиш босқичига ўтказилган ва 2023 йил 10 июл куни якунига етказилган. 

VIII.  “Сирдарё Дори-Дармон” МЧЖни қўшиб олиниши

“Dori-Darmon” акциядорлик компаниясининг 2023 йил 27 июндаги акциядорларнинг навбатдаги йиллик умумий йиғилишининг 1-сонли баёни билан “Sirdaryo Dori-Darmon” масъулияти чекланган жамиятини “Dori-Darmon” АК қўшиб олиш шартномаси ҳамда топшириш далолатномасини тасдиқлаш тўғрисидаги қарори қабул қилинди.

Ушбу чора-тадбирлар “Sirdaryo Dori-Darmon” МЧЖнинг молиявий ҳолати ёмонлашганлиги сабабли ҳамда Ҳукуматимиз томонидан “Dori-Darmon” АКга юклатилган бир қатор ижтимоий вазифаларнинг Сирдарё вилоятида тўлиқ бажарилишини давом эттириш мақсадида амалга оширилди.     

Шу ўринда қайд этиш керакки, Сирдарё вилоятида давлат тиббий суғуртаси механизмлари тажриба-синов тариқасида амалиётга татбиқ этилаётган “Реимбурсация” дастурининг биринчи босқичига “Sirdaryo Dori-Darmon” МЧЖнинг 37 та ижтимоий дорихонаси уланди.

2023 йил 27 июль куни Шайхонтохур тумани давлат хизматлари 
маркази  томонидан “Dori-Darmon” АКнинг янги таҳрирдаги устави ҳамда “Sirdaryo Dori-Darmon” МЧЖни Компанияга қўшилиши ва унинг фаолияти тугатилиши давлат рўйхатидан белгиланган тартибда ўтказилди. 

Ўзбекистон Республикаси “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги Қонунининг 94-моддаси ва Компания уставининг 1.3-банди талабларига мувофиқ, Компания “Sirdaryo Dori-Darmon” МЧЖнинг барча молиявий хуқуқ ва мажбуриятлари бўйича хуқуқий вориси ҳисобланади. 

IX. Мурожаатлар билан ишлаш

“Dori-Darmon” акциядорлик компанияси томонидан жисмоний ва юридик шахсларнинг мурожаатлари Ўзбекистон Республикасининг “Жисмоний ва юридик шахсларнинг мурожаатлари тўғрисида”ги Қонуни талабларига қатъий риоя этилган ҳолда кўриб чиқилади.  
Компанияга 2023  йилнинг 7 ойи давомида  жисмоний ва юридик шахслардан Ўзбекистон Республикаси Президентининг виртуал қабулхонаси, компаниянинг веб-сайти, шунингдек, ёзма шаклда ва ишонч телефонлари орқали жами 389 та мурожаат келиб тушди. Шундан 366 жавоб берилди, 23 ўрганишда. Мурожаатларнинг барчаси Ўзбекистон Республикасининг “Жисмоний ва юридик шахсларнинг мурожаатлари тўғрисида”ги Қонуни талабларига қатъий риоя этилган ҳолда тегишли мутахассислар томонидан ўрганилиб, ижобий ҳал этилган ҳолда, асосли жавоб қайтарилди.
X. Комплаенс-назорат
 “Dori-Darmon” акциядорлик компаниясида 2021 йил сентябрь ойидан бошқарув раисига тўғридан-тўғри бўйсунадиган “Комплаенс-назорат” хизмати ўз фаолиятини олиб бормоқда. 

 Компаниянинг расмий веб-сайтида Коррупцияга қарши курашиш бўйича алоҳида сайт очилиб, коррупцияга қарши курашиш борасида амалга оширилаётган ишлар юзасидан ахборотлар веб-сайтга жойлаштирилиб келинмоқда.

“Комплаенс-назорат” хизмати томонидан ҳисобот даврда  “Sirdaryo Dori-Darmon” МЧЖда ўтказилган ўрганиш натижасида дебитор-кредитор қарздорликларни ундириш чоралари кўрилмаганлик, жамиятнинг мансабдор шахслари ва  дорихона  мудирлари томонидан жиддий қонунбузилиш ҳолатлари содир этилганлиги аниқланиб, қонуний чора кўриш учун тўпланган ҳужжатлар Бош прокуратура ҳузуридаги Иқтисодий жиноятларга қарши курашиш департаментига юборилди.

Компаниянинг “Комплаенс-назорат” хизмати томонидан коррупцияга қарши курашиш борасида компания таркибидаги корхоналар ходимлари иштирокидаги ўтказилаётган видеоселектор шаклида йиғилишларда  ва тарғибот тадбирларида ходимлар ўртасида коррупциянинг олдини олиш, коррупциявий ҳуқуқбузарликларни ўз вақтида аниқлаш ва коррупциявий ҳуқуқбузарликларни содир этганлик учун жавобгарликнинг муқаррарлиги юзасидан тушунтириш ишлари олиб борилмоқда.

 “Комплаенс-назорат” хизмати томонидан соҳа олдига қўйилган асосий вазифалар ижросини таъминлаш борасида режавий дастурлар ишлаб чиқилиб, тегишли тармоқлар билан ҳамкорликда ишлар олиб борилмоқда.

XI. Зарур амалиётлар (GxP) талабларини жорий этиш бўйича

          Вазирлар Маҳкамасининг 2019 йил 18 сентябрдаги 788-сон қарорида маҳаллий фармацевтикага GxP зарур амалиётлар талабларини жорий этиш назарда тутилган. 

          GxP дори воситалари сифатини назорат қилиш тизими – бу дори маҳсулотларининг фармацевтик ишлаб чиқишдан пировард истеъмолчигача бўлган дори воситалари “Ҳаётий цикли”нинг барча босқичларини қамраб оладиган бутун жаҳонда тан олинган модель. Фармацевтика маҳсулотларини улгуржи сотиш билан шуғулланувчи барча маҳаллий корхоналар-зарур дистрибюторлик амалиётининг (GxP) миллий талабларига мувофиқ бўлиши лозим. 

          “Dori-Darmon” акциядорлик компанияси ва тизимдаги “Fargʻona Dori-Darmon”, "Toshkent viloyat Dori-Darmon" ҳамда "Samarqand Dori-Darmon" акциядорлик жамиятлари, "Qoraqalpoq Dari-Darmak", “Ўзбекистон дори таъминоти"  масъулияти чекланган жамиятлари “Зарур дистрибюторлик амалиёти (GDP)” сертификатини олди. 

         Бу компаниянинг давлат харид танловларида иштирок этишини, шунингдек, дистрибюторликнинг барча босқичларидаги фаолияти ишончли, самарали эканлигини кафолатлайди.

XII. Дори воситалари ва тиббий буюмларни мажбурий рақамли маркировкалаш тўғрисида

Вазирлар Маҳкамасининг “Дори воситалари ва тиббий буюмларни мажбурий рақамли маркировкалаш тизимини жорий этиш тўғрисида” 2022 йил 2 апрелдаги 149-сонли қарорига мувофиқ, дори воситалари  ва тиббий буюмларни гуруҳларга бўлинишини назарга тутган ҳолда идентификация воситалари орқали мажбурий рақамли маркировкалаш тизими 2022-2025 йиллар давомида босқичма-босқич жорий қилиниши белгиланган эди. 
Компания фаолияти давомида, доимо иш ва бизнес жараёнларини автоматлаштиришга ҳамда янги ахборот тизимларини жорий этишга алоҳида аҳамият қаратиб келади. Сўнгги йилларда компанияда бир қанча ахборот тизимлари жорий этилган ва ҳозирги кунгача иш фаолиятида кенг фойдаланиб келинмоқда.

Бугунги кунда соҳада долзарб бўлиб турган, Вазирлар Маҳкамасининг “Мажбурий рақамли маркировкаланиши лозим бўлган маҳсулотлар рўйхатини кенгайтириш бўйича тажриба лойиҳаларини амалга ошириш чора-тадбирлари тўғрисида” 2021 йил 20 майдаги 322-сонли қарорига мувофиқ, дори воситалари ва тиббий буюмларни мажбурий рақамли маркировкалашни амалга ошириш белгилаб қўйилган. 

Ушбу қарор юзасидан компания тегишлилиги бўйича зарур чора-тадбирларни амалга оширилиши режалаштирилган ва бугунги кунда бу бўйича қатор ишлар олиб борилди.

1.  “М-Аптека+” ЭРП тизимини дори воситаларининг маркировка лойиҳасига интеграция қилиш чора-тадбирларини кўрилди.

2.  Дорихона ва дорихона шаҳобчаларига 2Д сканер қурилмалари сотиб олиниб, ўрнатилди.

Ўзбекистон Республикаси Вазирлар Маҳкамасининг 2022 йил 2 апрелдаги “Дори воситалари ва тиббий буюмларни мажбурий рақамли маркировкалаш тизимини жорий этиш тўғрисида” 149-сонли Қарорига асосан компания 2022 йил 11 апрелда 17-1а-сонли фармойиш ишлаб чиқди ва имзолади. 

 Фармойишга мувофиқ, 

1.  Маркировкалаш тизимини жорий қилиш бўйича ишчи гуруҳ тасдиқланди.

2.  Компания ва унинг таркибидаги жамиятлар фаолиятида мажбурий рақамли маркировкалаш тизимига ўтиш ва керакли қурилмалар сотиб олиш ҳамда дорихоналарни ушбу қурилмалар билан жиҳозлаш белгилаб қўйилди.

3.  “Asl belgisi” МАТдан рўйҳатдан ўтилди ва тегишли шартнома расмийлаштирилди.

4.  Рақамли маркировка қоидалари ва “Asl belgisi” МАТда ишлаш тартиби юзасидан масъул ходимлар ўргатиш ва ўқитиш ишлари ташкиллаштирилди.

5.  Дори воситалари ва тиббий буюмларни мажбурий рақамли маркировкалаш механизмлари ишлаб чиқилди ва жорий этилди.

6.  М-Аптека плюс” ERP тизими дори воситаларига туширилган   DM-кодларни кузатиш ва ўтишини назорат қилиш бўйича қайта дастурланди.

7.  DM-кодларини ва агрегацион кодларни буюртма қилиш бўйича дастурий таъминот ўрнатилди.

Бизда қисқача маълумотлар шундан иборат. Сизни қизиқтирган бошқа маълумотларни савол-жавобларда яна бериб ўтамиз. 
